
O‘ZBEKISTONDA AKT 
SOHASINING HOZIRGI HOLATI 
VA RIVOJLANISH DINAMIKASI: 
SAMARADORLIKNI BAHOLASH 

VA RAQAMLASHTIRISHNING 
MUAMMOLARI

Salibaev Xabibullo Negmatullaxanovich
 Muhammad al-Xorazmiy nomidagi Toshkent axborot texnologiyalari universiteti

Iqtisodiyot fanlari bo‘yicha falsafa doktori

Annotatsiya. Ushbu maqolada O‘zbekistonda axborot-kommunikatsiya texnologiyalari (AKT) sohasining joriy holati va 
o‘sish dinamikasi tahlil qilinadi. Mamlakatda amalga oshirilayotgan raqamli iqtisodiyot strategiyalari, AKT xizmatlarining 
iqtisodiyotdagi ulushi hamda eksport-import ko‘rsatkichlari o‘rganiladi. Shuningdek, AKT samaradorligini baholash 
mezonlari va raqamlashtirish jarayonida yuzaga keladigan asosiy muammolar ko‘rib chiqiladi. Muhokama bo‘limida soha 
rivojlanishini tezlashtirish bo‘yicha xalqaro tajriba hamda O‘zbekiston misolida qishloq va shahar o‘rtasidagi raqamli 
tafovut masalalari yoritilib, soha samaradorligini oshirishga doir tavsiyalar beriladi.

Kalit soʻzlar: AKT sohasi, raqamli iqtisodiyot, infratuzilma, AKT eksporti, regulyatsiya.

Abstract. This article analyzes the current state and growth dynamics of the information and communication technology 
(ICT) sector in Uzbekistan. The study examines national digital economy strategies, the share of ICT services in the 
economy, and export–import indicators. It also explores the criteria for assessing ICT efficiency and the main challenges. 
The discussion section addresses international best practices in accelerating ICT development, with a particular focus on 
the digital divide between rural and urban areas in Uzbekistan. Finally, the article provides recommendations aimed at 
improving the overall efficiency of the sector.

Key words: ICT sector, digital economy, infrastructure, ICT export, regulation.

Аннотация. В данной статье анализируются текущее состояние и динамика роста сферы информационно-
коммуникационных технологий (ИКТ) в Узбекистане. Рассматриваются стратегии цифровой экономики, 
реализуемые в стране, а также доля ИКТ-услуг в экономике и показатели их экспорта и импорта. Кроме того, 
изучаются критерии оценки эффективности ИКТ и основные проблемы, возникающие в процессе цифровизации. 
В разделе «Обсуждение» рассматривается международный опыт ускорения развития данной сферы, а также 
анализируется цифровое неравенство между городом и сельской местностью на примере Узбекистана. В 
заключение предлагаются рекомендации по повышению эффективности сектора.

Ключевые слова: сфера ИКТ, цифровая экономика, инфраструктура, экспорт ИКТ, регулирование.

K I R I S H
O‘zbekiston AKT sektori so‘nggi yillarda keskin o‘sish ko‘rsatdi va bugungi kunda iqtisodiyot tarkibida 

ustuvor o‘rinlardan birini egallaydi. BMTTDning hisobotida qayd etilishicha, AKT sektori 2023-yilda YaIMga 
2,1% hissa qo‘shgan va so‘nggi yillarda raqamli infratuzilmaga milliardlab dollar sarmoya yo‘naltirilgan. 

Hukumat darajasida “Raqamli O‘zbekiston – 2030” strategiyasi qabul qilinib, keng polosali internet tarmoqlarini 
kengaytirish va elektron davlat xizmatlarini rivojlantirishga asosiy urg‘u berilmoqda. Shu tariqa, AKT hamda 
raqamli texnologiyalar iqtisodiyotning raqamli islohotlarini jadallashtiruvchi katalizatorga aylanmoqda [3].

Raqamli rivojlanish jarayoni davom etar ekan, mavjud imkoniyatlardan samarali foydalanish yanada 
dolzarb ahamiyat kasb etmoqda. Qishloq va shahar hududlari o‘rtasida kuzatilayotgan raqamli infratuzilma 
farqi bosqichma-bosqich qisqarib borayotgani kelgusida aholining barcha qatlamlari uchun teng imkoniyatlar 
yaratish istiqbolini ko‘rsatadi. Mobil internetning shahar hududlarida keng qo‘llanilishi esa qishloq joylarda ham 
bosqichma-bosqich infratuzilma modernizatsiyasini jadallashtirish zarurati mavjudligini anglatadi. Shu ma’noda, 
regulyatorlik bazasini takomillashtirish, kadrlar salohiyatini oshirish va xususiy sektor ishtirokini kengaytirish 
AKT sohasida yanada sifatli ekotizim shakllanishiga xizmat qiluvchi istiqbolli yo‘nalishlar sifatida qaralmoqda.

Ushbu maqolaning kirish qismida O‘zbekistonda AKT sektorining so‘nggi yillardagi dinamik rivojlanishi, 
o‘sish sur’atlari va raqamli iqtisodiyot siyosatining strategik ahamiyati yoritilib, kelgusida amalga oshirilishi 
mumkin bo‘lgan tizimli islohotlar uchun metodik asos yaratiladi [2].

M A V Z U G A  O I D  A D A B I Y O T L A R  S H A R H I
Ilmiy adabiyotlarda AKT sektorining iqtisodiy ahamiyatini o‘lchash va uni rivojlantirish bo‘yicha turli 

yondashuvlar mavjud. BMTTD hisobotida AKT sektorining Jaxon raqamlashuv tartibi (Network Readiness 
Index) bo‘yicha O‘zbekistonning past o‘rinni egallashi, shuningdek sohaga qaratilgan sa’y-harakatlar va ularning 
natijalari tahlil qilingan [1]. Shu bilan birga, Jahon banki va boshqa xalqaro tashkilotlar tomonidan O‘zbekistonda 
axborot infratuzilmasi barqarorligini oshirishga urg‘u berilmoqda [5]. O‘zbekiston Respublikasi Adliya vazirligi 
tomonidan qabul qilingan qator normativ-huquqiy hujjatlar ham AKT sektori rivojini rag‘batlantirishga qaratilgan 
[2].

Mahalliy tadqiqotlarda AKT sohasining resurs samaradorligini ko‘rsatkichlar bilan baholashga oid 
ishlanmalar mavjud. Jumladan, S. Ziyodov 2023-yilda telekommunikatsiya kompaniyalarida investitsiya 
samaradorligini tahlil qilib, texnologik yangilanishlar darajasining korxona samaradorligiga ta’siri mavjudligini 
qayd etgan. Ayniqsa, raqamli savodxonlik va kadrlar malakasi AKT xizmatlari ko‘lamini oshirishdagi muhim 
omillar sifatida ko‘rilgan [3]. Shuningdek, turli tadqiqotlar O‘zbekistonning AKT eksporti va importdagi ulushi 
pastligini ko‘rsatib, mamlakatning raqobatbardoshligini oshirish zarurligini ta’kidlaydi [6].

T A D Q I Q O T  M E T O D O L O G I YA S I
Ushbu maqolada O‘zbekiston AKT sektorining hozirgi holatini tahlil qilish uchun so‘nggi statistik 

ma’lumotlar, rasmiy hisobotlar va xalqaro indekslar ko‘rsatkichlaridan foydalanildi. Asosiy manba sifatida 
UNDPning “O‘zbekistonning raqamli iqtisodiyoti” hisobotidagi statistik ma’lumotlar qabul qilindi [1]. Shuningdek, 
O‘zbekiston statistika agentligi (UZA) [4] va Infocom axboroti [6] hamda Davlat axborot-tehnologiyalarini 
rivojlantirish agentligi manbalaridan foydalanildi. Adabiyotlar tahlili jarayonida o‘zbek va rus tilidagi maqolalar 
solishtirilib, tahliliy metodlar yordamida AKT sohasida infratuzilma, xizmat ko‘rsatish va regulyatorlik masalalari 
aniqlab olindi.

T A H L I L  V A  N A T I J A L A R
Mamlakatimizda aloqa tarmog‘ining faoliyat ko‘rsatkichlarini ekonometrik modellashtirish mazkur tarmoqni 

tahlil qilish va kelgusida rivojlantirish yo‘nalishlaridan biri hisoblanadi. Ekonometrik modellar aloqa sohasining 
rivojlanish ko‘rsatkichlarini miqdoriy tahlil qilibgina qolmay, balki unga ta’sir etuvchi omillar tarkibini hamda har 
bir omilning ulushini aniqlashga imkon beradi. Respublikamizda “O‘zbektelekom” aksiyadorlik kompaniyasining 
samarali rivojlanish ko‘rsatkichlarini ekonometrik modellashtirish mazkur korxonaning sof foydasiga ta’sir 
etuvchi omillarni miqdoriy aniqlash hamda ularni rivojlantirish bo‘yicha optimal qarorlar ishlab chiqishga xizmat 
qiladi.

O‘zbekiston Respublikasidagi “O‘zbektelekom” aksiyadorlik kompaniyasining samarali rivojlanishini 
aniqlashda quyidagi omillardan foydalanish mumkin (1,2-jadval):

1-jadval. “O‘zbektelekom” AKning 2018-2022-yillardagi 7 omil bo‘yicha moliyaviy-iqtisodiy ko‘rsatkichlari (mln.
so‘m) 1 [8]

Yillar Sof foyda 
Y

Asosiy 
vositalar-ning 
boshlang‘ich 
qiymati X1

Eskirish 
summasi 
X2

Uzoq 
muddatli 
investi-
siyalar  
X3

Tovar-
moddiy 
zaxiralar 
X4

Debitor-lik 
jami  
X5

Pul 
mablag‘-
lari  
X6

Ustav 
kapitali X7

2018 139 239 3 611 408 2 147 733 9 107 161 288 281 130 293 015 60 189

2019 13 415 4 851 386 2 564 707 144 732 393 814 442 099 31 770 217 435

2020 69 343 6 475 470 3 022 740 204 077 538 826 395 529 17 350 217 435

2021 498 995 8 220 599 3 621 291 215 976 636 906 444 748 13 984 192 458

2022 226 921 9 281 885 4 805 726 225 366 556 252 751 315 5 730 331 557

2-jadval. “O‘zbektelekom” AKning 2018-2022-yillardagi 8 omil bo‘yicha moliyaviy-iqtisodiy ko‘rsatkichlari (mln.
so‘m) 2 [8]

Yillar
Rezerv  
kapitali  
X8

Uzoq 
muddatli 
majbu-
riyatlar  
X9

Joriy majbu-
riyatlar  
X10

Sotilgan  
mahsulot  
sof tushum 
X11

Sotilgan  
mahsulot  
tannarxi  
X12

Mahsulot-
larni  
sotishning  
yalpi 
tu-shumi X11

Davr 
xarajat- 
lari  
X14

Soliq-
lar 
X15

2015 341 927 666 402 155 200 797 354 475 185 321 868 253 342 4 124

2018 1 140 598 2 965 718 1 009 796 2 406 881 116 337 1 243 744 778 848 34 506

2019 1 356 651 3 394 481 712 786 3 082 492 1 506 181 2 378 753 786 616 6 929

2020 1 328 557 3 960 191 856 260 4 474 230 2 378 753 2 095 477 1 049 768 17 481

2021 1 342 508 2 984 327 3 359 925 5 406 371 3 130 845 2 275 525 1 339 029 78 381

2022 1 839 390 2 759 028 3 205 630 6 485 747 4 208 113 2 277 635 1 490 693 48 081

Natijaviy omillar:
−	 “O‘zbektelekom” AKning sof foydasi, mln. so‘m, (Y).
Ta’sir etuvchi omillar sifatida:
−	 “O‘zbektelekom” AKdagi asosiy vositalarning boshlang‘ich qiymati, mln. so‘m (X1); 
−	 “O‘zbektelekom” AKdagi eskirish summasi, mln. so‘m (X2); 
−	 “O‘zbektelekom” AKdagi uzoq muddatli investitsiyalar, mln. so‘m (X3); 
−	 “O‘zbektelekom” AKdagi tovar-moddiy zaxiralari, mlrd. so‘m (X4); 
−	 “O‘zbektelekom” AKdagi debitorlik jami, mln. so‘m (X5); 
−	 “O‘zbektelekom” AKdagi pul mablag‘lari, mln. so‘m (X6); 
−	 “O‘zbektelekom” AKdagi ustav kapitali, mln. so‘m (X7); 
−	 “O‘zbektelekom” AKdagi rezerv kapitali, mln. so‘m (X8);
−	 “O‘zbektelekom” AKdagi uzoq muddatli majburiyatlar, mln. so‘m (X9);
−	 “O‘zbektelekom” AKning joriy majburiyatlar, mln. so‘m (X10);
−	 “O‘zbektelekom” AKning mahsulot sotishdan tushgan sof tushum, mln. so‘m (X11);

1	  Muallif ishlanmasi
2	  Muallif ishlanmasi

−	 “O‘zbektelekom” AKning sotilgan mahsulot tannarxi, mln. so‘m (X12);
−	 “O‘zbektelekom” AKning mahsulot sotishdan tushgan yalpi foyda, mln. so‘m (X13);
−	 “O‘zbektelekom” AKning davr xarajatlari, mln. so‘m (X14). 
−	 “O‘zbektelekom” AKning soliqlari, mln. so‘m (X15). 
Avvalo, “O‘zbektelekom” AKda sof foyda bo‘yicha ko‘p omilli ekonometrik model tuzishdan oldin, ushbu 

modelga kiritilayotgan omillar o‘rtasida bog‘liqlik zichligini aniqlash zarur. Buning uchun omillar o‘rtasida xususiy 
korrelyatsiya koeffitsiyentlari hisoblanadi.

Keyin ushbu omillar o‘rtasidagi bog‘lanishlarni aniqlash uchun korrelyatsion tahlil o‘tkazamiz.
Demak, omillar o‘rtasida bog‘lanish zichliklari, ya’ni xususiy korrelyatsiya koeffitsiyentlari qiymatlari 

aniqlandi. Unga ko‘ra shuni ta’kidlash kerakki, omillar o‘rtasida juft korrelyasion bog‘lanishlar o‘rtasida zich 
bog‘lanishlarni ko‘rish mumkin, ya’ni omillar o‘rtasida multikolleniarlik mavjud ekan.

Korrelyatsion tahlil va multikolleynarlik. Omillar orasida yuqori juftkorrelyatsiyalar aniqlangan — bu 
multikolleynarlik alomatlarini koʻrsatadi. Shu sababli modelni tuzishda baʼzi omillar regressiyadan chiqarib 
tashlangan yoki transformatsiya qilingan.

Ekonometrik model. Tanlangan omillar asosida qurilgan ko‘p omilli regressiya tenglamasi quyidagicha 
ifodalanadi:

; .
Modelning determinatsiya koeffitsiyenti R2=0,962R^2 = 0{,}962R2=0,962 boʻlib, bu modelga kiritilgan 

omillar sof foydaning 96,2% izohlashini koʻrsatadi (3-jadval).
 

3-jadval. “O‘zbektelekom” AK sof foydasi va unga ta’sir etuvchi omillarning 2025-2028-yillardagi prognoz 
ko‘rsatkichlari3 (mlrd.so‘m)

Yillar

Sof  
foyda,

mln. so‘m  
Y

Uzoq 
muddatli  

investitsiyalar,  
mln. so‘m  

X3

Tovar-moddiy  
zaxiralari, 
 mln. so‘m 

X4

Mahsulot (tovar, ish va xizmat) 
sotishning  
yalpi foyda, 

mln. so‘m, X13

Soliqlar, mln. 
so‘m X15

2025 767 776 512 447 1 099 311 3 778 705 119 278

2026 942 556 623 250 1 266 299 4 181 178 142 928

2027 1136 063 746 994 1 444 693 4 589 167 168 744

2028 1348 304 883 680 1 634 493 5 002 316 196 727

Tahlil shuni ko‘rsatadiki, uzoq muddatli investitsiyalar (X3) sof foydaga ijobiy ta’sir ko‘rsatadi, tovar-moddiy 
zaxiralar (X4) va yalpi foyda (X13) esa modelda salbiy yoki noaniq boshqaruv koeffitsiyentlariga ega bo‘lib, bu 
ularning strukturaviy va operatsion munosabatlariga bog‘liq bo‘lishi mumkin. Soliqlar (X15) modellarda ijobiy va 
sezilarli ta’sir ko‘rsatgani soliq siyosatining hamda korxonaning moliyaviy tuzilmasining ahamiyatini ko‘rsatadi. 
Trend modellari asosida shakllantirilgan prognoz natijalari asosiy indikatorlar bo‘yicha mln/mlrd so‘mlarda 
baholanib, “O‘zbektelekom” AK sof foydasi 2021-yildagi 498,35 mln so‘mga nisbatan 2028-yilda taxminan 2,7 
barobarga oshishi mumkinligi aniqlangan.

Mazkur natijalar bilan bir qatorda tadqiqotning muhim muammolari va cheklovlari ham mavjud. Ma’lumotlar 
oralig‘i va sifatidagi cheklovlar (faqat 2018–2022-yillar) uzoq muddatli xulosalarni shakllantirish imkoniyatini 
cheklaydi. Omillar orasidagi kuchli korrelyatsiya (multikolleynarlik) ayrim koeffitsiyentlarning talqinini 
murakkablashtiradi. Shuningdek, model regulyativ o‘zgarishlar yoki xalqaro bozor sharoitlaridagi o‘zgarishlar 
kabi tashqi shoklarning ta’sirini hisobga olmaydi, bu esa prognoz natijalarining to‘liq aniqligini chegaralashi 
mumkin.

X U L O S A  V A  T A K L I F L A R
Mavjud tahlillar shuni ko‘rsatadiki, O‘zbekiston AKT sohasi o‘sib bormoqda, ammo uni rivojlantirish modelini 

yanada optimallashtirish zarur. Taqdim etilgan ma’lumotlardan kelib chiqib, quyidagi tavsiyalarni berish mumkin:

3	  Muallif ishlanmasi

• Infratuzilmani rivojlantirish: raqamli hududlar qamrovini kengaytirish uchun investitsiyalarni ko‘paytirish, 
mobil va optik tolali tarmoqlarni qishloq joylariga ham yetkazish. Shu maqsadda xususiy sektor bilan hamkorlikda 
joylarda kichik bazaviy stansiyalar (small cells) joriy etilishi mumkin [2].

• Normativ-huquqiy takomillashtirish: AKT sohasida litsenziya va soliq imtiyozlari orqali xususiy 
investitsiyalarni oshirish, raqamli xizmatlar bo‘yicha ko‘rgazmali tartib va standartlar joriy etish, internet-
bog‘liqlikning xavfsizligi bo‘yicha aniq me’yorlarni ishlab chiqish [4].

• Raqamli savodxonlik va kadrlar: raqamli iqtisodiyotga tayyor bo‘lgan ishchi kuchini shakllantirish uchun 
oliy va kasb-hunar ta’limida axborot texnologiyalari va muhandislik yo‘nalishlari bo‘yicha o‘quv dasturlarini 
kengaytirish, ayollar va yoshlar uchun IT kadrlar tayyorlash dasturlarini qo‘llab-quvvatlash (masalan, “One 
Million Uzbek Coders”) orqali raqamli savodxonlikni oshirish [3].

• Hududlararo tafovutni bartaraf etish: kichik shaharlarda va qishloq hududlarida infratuzilma, internet 
tezligi va xizmatlar sifatini yaxshilash uchun maxsus loyiha va grantlarni joriy etish, mahalliy imkoniyatlarni 
yanada oshirish orqali «raqamli notekislik»ni kamaytirish [6].

Yuqoridagi chora-tadbirlar doirasida AKT sektorining samaradorligi va jahon raqobatbardoshligini oshirishga 
erishish mumkin. Boshqa sohalar — ta’lim, sog‘liqni saqlash va boshqa yo‘nalishlar — bilan integratsiya 
qilish orqali elektron xizmatlarning qamrovi yanada kengayadi. Shu bilan O‘zbekiston «raqamli iqtisodiyot» 
konsepsiyasini amaliyotda muvaffaqiyatli amalga oshirishi va raqamli izolyatsiya xavfini bartaraf etishi mumkin 
[7].

2.	 O‘zbekiston Respublikasi Raqamli texnologiyalar vazirligi 2025. Hisobot va statistik ma’lumotlar. Rasmiy veb-sayt. 

undp.org
3.	 S. Ziyodov 2023. Telekommunikatsiya kompaniyalarida foyda solig‘i va investitsiyalar samaradorligi. Axborot 

texnologiyalari va kommunikatsiyalar ilmiy jurnali.

5.	 SanduGlobal 2024. Global Information Technology Report 2023.

